
QUSHLAR MIGRATSIYASI VA
UNING EKOLOGIK SABABLARI

Xaqgberdiyeva Shoira Tursunaliyevna
Termiz davlat pedagogika instituti “Kimyo-biologiya” kafedrasi
v.b.dotsenti

Raximova Dilfuza llyos qgizi

Saburova Sarvinoz Erkabay qizi
Termiz Davlat Pedagogika instituti
biologiya ta’lim yo‘nalishi 2-bosqich talabasi

Annotatsiya: Ushbu tadqiqot ishi qushlarning mavsumiy migratsiyasi, uning biologik mohiyati va hayvonot dunyosi evo-
lyutsiyasidagi o‘rniga bag‘ishlangan. Maqgolada ornitologiyaning dolzarb masalalari, xususan, qushlarning yashash muhiti
o‘zgarishiga ko‘ra tasniflanishi, ko‘chib yurish tezligi, navigatsiya mexanizmlari hamda halqalash usuli orgali olingan ilmiy
natijalar batafsil yoritilgan. Tadqiqot obyekti sifatida O‘rta Osiyo va MDH davlatlari hududida uchraydigan migratsiyachi
qushlar populyatsiyasi tanlangan.

zoologiya, ornitologiya, migratsiya, navigatsiya, o‘troq qushlar, ko‘chib yuruvchi qushlar, uchib ketuvchi
qushlar, halqalash, uya konservatizmi.
Abstract: This research work is devoted to the seasonal migration of birds, its biological essence, and its place in the
evolution of the animal world. The article discusses in detail current issues in ornithology, particularly the classification of
birds according to changes in habitat, migration speed, navigation mechanisms, and scientific results obtained through
the ringing method. The population of migratory birds found in Central Asia and the CIS countries was selected as the
object of the research.

zoology, ornithology, migration, navigation, sedentary birds, migratory birds, ringing, nest conservatism.

AHHoTauwms: [laHHasa nccrnegoBartenbckas paboTa NOCBsLLEeHa CE30HHOM MUrpauuy NTul, e€ 6Monorm4yeckon CyLLHOCTU
1N MECTY B 3BOSIOLMM XMBOTHOrO Mupa. B ctatbe nogpobHO paccMaTpmBatoTCs akTyarbHble BOMPOCHI OPHUTOMNOMM, B
YACTHOCTM Kraccudukaums NTul, B 3aBUCUMOCTU OT M3MEHEHWUI cpedbl 00MTaHUs, CKOPOCTM MUrpaLn, MeXaHu3MOoB
HaBUraumuv, a Takke HaydHble pe3ynbraTbl, NOfyYeHHble MEeTO4OM KomnbLeBaHusA. B kadecTBe obbekTa uccrnenoBaHus
BblibpaHa nonynaumsa nepenéTHbiX NTuw, obutatowmx B LieHTpansHon Asumn n ctpadax CHI.

300101, OPHUTOMOMUSA, MUrpaLIMs, HaBuraumsl, ocearnble MTULlbl, NepenéTtHbie MTULbI, KombLie-
BaHuWe, THe300BO KOHCEPBATU3M.

Zoologiya fanining eng qizigarli va murakkab sohalaridan biri — ornitologiya, ya’ni qushlarni o‘rga-
nuvchi bo‘limdir. Qushlarning yashash joyini mavsumiy o‘zgartirishi, ya’ni migratsiyasi tabiatning eng buyuk
mo'jizalaridan biri hisoblanadi. S. Dadayev va Q. Saparov darsligida ta’kidlanganidek, bu jarayon shunchaki
oddiy ko‘chish emas, balki turlarning yashab qgolishi uchun millionlab yillar davomida shakllangan evolyutsion
mexanizmdir. Qushlar migratsiyasini o‘rganish nafaqat nazariy ahamiyatga ega, balki tabiatni muhofaza qilish,
yuqumli kasalliklar targalishini nazorat qilish va global ekotizim barqarorligini tushunishda ham juda muhimdir.

Mazkur maqgolani tayyorlashda asosiy manba sifatida S. Dadayev va Q. Saparovning “Zoologiya (Xordalilar,
2-qgism)” darsligidan foydalanildi. Ushbu darslikda qushlar migratsiyasi biologik va ekologik nugtayi nazardan
chuqur yoritilgan. Adabiyotda, shuningdek, migratsiya qiluvchi qush turlari, ularning gayerdan gayerga migrat-
siya qilishi hamda halgalash jarayoniga oid ma’lumotlar ham bayon etilgan.

Shuningdek, O‘zbekiston Respublikasi Qizil kitobi va xalgaro ornitologik tadgiqot natijalari tahlil gilindi.
Tadqigotlar shuni ko‘rsatadiki, Markaziy Osiyo hududi ko‘plab migratsiyachi qushlar uchun muhim “migratsiya
koridori” hisoblanadi. Chunki O‘rta Osiyo har tomonlama qulay tabiiy sharoitlarga ega bo'lib, qushlarning yaxshi
oziglanishi, ko‘payishi hamda polaponlarini sog‘lom voyaga yetkazishi uchun qulay hudud hisoblanadi.

Ushbu magolani yozishda sifatli tahlil va tarixiy-tanqidiy metodlardan foydalanildi. Darslikdagi nazariy
ma’lumotlar amaliy kuzatish natijalari (halgalash, GPS-tagging) bilan taggoslandi. Magolada qushlarning uchta
asosiy guruhi bo‘yicha qiyosiy tahlillar olib borildi.

1. Qiyosiy-zoologik tahlil: Turli xil qushlar guruhlarining (suvda suzuvchi, yirtgich va sayroqi qushlar)
migratsiya yo'llarini solishtirish. Bunda asosan o'troq qushlar, ko‘chib yuruvchi qushlar va uchib ketuvchi
qushlarning yashash sharoiti, ko‘payishi hamda iglimga moslashish xususiyatlari qiyosiy jihatdan ko‘rib
chiqiladi.

2. Ekologik modellashtirish: Iglim o‘zgarishining migratsiya muddatlariga ta’sirini o‘rganish. Bu metod shuni
ko‘rsatadiki, qushlar migratsiyasida iglim sharoiti, kunning isishi yoki sovushi kabi muhim omillar alohida
ahamiyatga ega. Shuningdek, gishlov va yozgi migratsiya davrlariga ham alohida e’tibor qaratiladi.

3. Adabiyotlar sintezi: O‘zbekiston va jahon ornitologlarining ilmiy xulosalarini umumlashtirish. Bunda
qushlarning migratsiya qilishi, uning sabablari hamda migratsiyadan oldingi, migratsiya davridagi va
migratsiyadan keyingi biologik-fiziologik xususiyatlari turli davlatlar adabiyotlaridagi ma’lumotlar asosida
tahlil gilinadi.

4. Halqalash: Ayrim adabiyotlar tahliliga ko‘ra, har yili dunyo bo‘yicha 1 min ga yaqin qush halgalanadi. Ularni
halgalash orqali ularning uchish yo'llari, ko‘payishi, umr davomiyligi, uchish tezligi, juftlarining doimiyligi
hamda jinslari kabi muhim migratsion xususiyatlari o‘rganiladi. Bunda qush uyasidagi jo‘jalar yoki maxsus
tutilgan qushlarning oyog‘iga ragamlangan metall halqa tagib qo‘yiladi.

Qushlar yashash joyining mavsumiy o‘zgarishiga garab 3 ta asosiy guruhga bo'linadi. O‘troq qushlar bir
joyning o‘zida yil bo‘yi yashash uchun qulay sharoit va yetarli ozuga topadigan qushlar bo'lib, ular o'z hudu-
dini gishda ham tark etmaydi. Qizilishtonlar, girg‘ovullar, kakliklar, musichalar, maynalar, chumchuglar, so'fi-
to‘rg‘aylar, ko‘kkaptarlar, chittaklar va qursimonlar, ya’'ni karqur, qur, oq kuropatka, chil hamda boshga qushlar
MDH hududida o‘troq qushlarga kiradi. Ular shu mintaga yoki hududning iglim sharoitiga moslashgan bo'lib, gish
uchun yoz oxirlaridayoq o‘zlari uchun ozuga g‘amlaydi. Masalan, bitta gizilishton gishda minglab lichinkalarni
daraxt po‘stlog‘i ostidan topishi mumkin. Ko‘chib yuruvchi qushlar gishda o'zi tug'ilib o‘'sgan hududni butunlay
tark etmaydi, lekin oziqa qidirib janubiy tumanlarga bir necha o‘n yoki yuz kilometr masofaga suriladi. Ularning
doimiy gishlash joyi bo‘lmaydi. Bunday qushlarga snegirlar, dehqonchumchuglar, go‘ngqgarg‘alar, olagarg‘alar,
zag‘chalar va qorayaloglar misol bo‘ladi. Tropiklarda yashovchi ko‘plab qushlar ham ozuga manbalari o'zga-
rishiga garab ko‘chib yuruvchi hisoblanadi.

Uchib ketuvchi qushlar esa uya qurib jo‘ja ochadigan joyi bilan gishlaydigan joyi bir-biridan minglab kilometr
uzoglikda bo‘lgan haqigiy migratsiyachi qushlardir. Bunday qushlar bizning o‘lkamizda ham eng keng targa-
Igan qushlar sirasiga kiradi. Masalan, o‘rdaklar, g‘ozlar, oqqushlar, bulbullar, galdirg‘ochlar, laylaklar, turnalar
va zarg‘aldoglar. Deylik, galdirg‘ochlar har bahorda gishlagan o‘lkalaridan yurtimizga uchib kelib ko‘payadi.
Qushlarning mana shu uchta guruhi bilan bir gatorda oraliq guruhlar ham mavjud bo'lib, iglim va oziglanish
sharoiti ham qushlarning mavsumiy o‘zgarishiga ta’sir giladi. Bunday qushlarga misol qilib olagarg‘ani kiritish
mumekin. Bu qush janubiy tumanlarda tipik o‘troq qush bo‘lsa, Markaziy va g‘arbiy hududlarda ko‘chib yuruvchi,
shimoliy hududlarda esa haqiqgiy uchib ketuvchi qush hisoblanadi.

Qushlar migratsiyasi ulkan jismoniy kuch talab giladi, chunki ular minglab kilometr masofalarga migratsiya
giladi. Afrikada gishlaydigan galdirg‘ochlarning yo‘li 9—10 ming km ni tashkil etadi. Eng uzoq masofaga qutb
krachkasi uchadi (16—18 ming km). Aksariyat qushlar 450—750 metr balandlikda uchadi. Lekin tog‘li hududlarda
turnalar 3000 metrdan yuqori, g‘ozlar esa 8850 metr balandlikda, ya’'ni Everestdan ham baland uchishi kuza-
tilgan. Mayda chumchugsimonlar sutkasiga 50—100 km uchsa, laylaklar bahorda bir sutkada 400 km gacha
uchishi mumkin. Qushlar migratsiyasi tezligi yil fasllariga bog'liq bo‘ladi. Masalan, kakular bahorda 80 km/soat
tezlik bilan harakatlansa, kuz faslida esa 30 km/soat tezlikda uchadi.

Laylaklar ham kuniga 150—200 km masofani bosib o‘tadi. Migratsiyadan oldin qushlar tanasida yog* zaxirasi
(giperfagiya) to‘planadi. Mayda qushlarda yog'‘ tana og‘irligining 30—-35 % ini tashkil etadi. Yog‘ parchalanganda
juda ko'p energiya va suv ajraladi, bu esa qushlarga dengiz va sahrolar ustidan dam olmasdan uchish imkonini
beradi. Migratsiya vaqtida qushlarning adashmasdan yo‘l topishi tug‘ma instinkt hisoblanib, yo‘nalishni aniglash
mexanizmi hali ham to‘liq o‘rganilmagan.

Ko'plab kuzatishlar va tajribalar shuni ko‘rsatadiki, ular quyosh, oy va yulduzlarga qarab o‘zlari uchun
yo‘nalishni belgilaydi. Shuning uchun bulutli ob-havo sharoitida ular ancha qgiynaladi. Shuningdek, ular Yerning
magnit maydonini sezish xususiyatiga ham ega. Ularning instinktiga xos yana bir xususiyat — o‘zlari tug‘ilgan
joylarga qaytib uchib kelishidir. Shunday qilib, ular astronomik belgilar, magnit maydoni, vizual orientirlar va uya
konservatizmi orgali o‘zlari uchun migratsion yo‘nalishni tanlaydi.

Astronomik orientatsiya quyosh, oy va yulduzlarga garab yo‘nalish tanlashni bildiradi. Magnit maydoni
orqali esa Yerning magnit kuchi seziladi. Vizual orientatsiyada daryo vodiylari, tog‘ tizmalari va dengiz qirg‘oqlari
eslab golinadi. Uya konservatizmi esa qushlarning o‘zi tug‘ilgan joyiga qaytib kelish xususiyatini anglatadi.
Qushlar migratsiyasi ko‘p omilli va murakkab biologik hodisa bo‘lib, uning yuzaga kelishida tashqgi muhit omillari
va ichki fiziologik mexanizmlar o'zaro bog'‘liq holda ta’sir ko‘rsatadi. Migratsiyaning asosiy sabablari orasida
iglim sharoitining o‘zgarishi muhim o'rin tutadi.

Qish faslida haroratning keskin pasayishi, qor qoplami hosil bo'lishi va suv havzalarining muzlashi
qushlarning yashash imkoniyatini cheklaydi. Natijada ular issiq iglimli hududlarga ko‘chishga majbur bo‘ladi.
Shuningdek, iglim o‘zgarishi nafagat sovuq, balki haddan tashqari issiq yoki qurg‘oqchil sharoitlar bilan ham
bog'lig bo'lishi mumkin. Bu esa qushlarning yashash arealini o‘zgartirishga olib keladi. Qushlarning migratsi-
yasida ozig-ovqgat omili ham hal qiluvchi rol o'ynaydi. Ko‘pgina qushlar hasharotlar, o‘simlik urug‘lari yoki suv
organizmlari bilan oziglanadi. Qishda esa bu resurslar keskin kamayadi. Hasharotxor qushlar sovuqda oziq
topa olmaydi, suv qushlari muzlagan suv havzalarida yashay olmaydi, o‘simlik bilan oziglanuvchi qushlar uchun
esa urug‘ va mevalar kamayadi.

Natijada qushlar ozig-ovqatga boy hududlarga ko‘chadi. Migratsiyaning yana bir muhim sababi qushlarning
ko‘payish ehtiyojidir. Bahor faslida ko‘plab qushlar shimoliy hududlarga gaytadi. Buning asosiy sabablari kun
uzunligining ortishi, ozig-ovgatning ko'pligi, yirtgichlar sonining nisbatan kamligi hamda jo‘jalarni bogish uchun
qulay sharoit mavjudligidir. Bu omillar qushlarning reproduktiv muvaffagiyatini oshiradi.

Fotoperiod, ya’ni kun va tun uzunligi migratsiyani boshlovchi muhim signal hisoblanadi. Kun uzunligining
o'zgarishi qushlarning endokrin tizimiga ta’sir qilib, gormonal o‘zgarishlarni yuzaga keltiradi. Natijada qushlarda
migratsion bezovtalik — zugunruhe paydo bo‘ladi, yog* zaxiralari to‘planadi va uzoq uchishga tayyorgarlik bosh-
lanadi. Bu jarayon biologik soat orqali boshqariladi. Migratsiya xulgi ko‘p jihatdan genetik jihatdan dasturlangan
bolib, yosh qushlar ham hech ganday tajribasiz uzoq migratsion yo‘llarni to‘g‘ri bosib o'tishi mumkin. Bu esa
migratsiya yo‘nalishi tug‘ma xususiyat ekanligini, har bir tur o‘ziga xos migratsion marshrutga egaligini hamda
evolyutsiya davomida eng moslashgan yo‘llar saglanib golganini ko‘rsatadi.

Qushlar o'rtasida ozig-ovgat va yashash joyi uchun ragobat ham mavjud. Ayrim hollarda migratsiya ushbu
ragobatdan gochish vositasi sifatida xizmat qiladi. Ko‘p sonli populyatsiyalar oziq yetishmovchiligiga olib keladi,
yangi hududlar esa resurslarni kengaytiradi va tur ichidagi hamda turlararo raqobatni kamaytiradi. Ba’zi hollarda
migratsiya majburiy xarakterga ega bo‘lib, bunga qurg‘oqchilik, o‘rmonlarning kesilishi, suv havzalarining qurishi
hamda inson faoliyati, ya’ni urbanizatsiya va ifloslanish sabab bo‘lishi mumkin. Bu omillar qushlarning yashash
mubhitini o‘zgartirib, ularni yangi hududlarga ko‘chishga majbur qiladi. Qushlar organizmi energiyani tejashga
intiladi. Sovuq sharoitda tana haroratini saglash uchun ko‘p energiya sarflanadi. Issiq hududlarga migratsiya
qgilish orqali ular energiya sarfini kamaytiradi.

Demak, qushlar boshqga quruglik hayvonlari kabi oziq yetishmay qoladigan yil faslida hayot faoliyatini
pasaytirmaydi va uyquga ketmaydi. Aksincha, ular noqulay sharoitda hayot faoliyatini kuchaytirib, yashab
golish uchun kurashadi. Bunday vaqtlarda qushlar migratsiyani amalga oshiradi. Qushlarning uchib ketishi
yashash joyidagi iglimning mavsumiy o‘zgarishlariga moslashishdan iborat bo‘ladi. Shimoliy va o‘rta mintaga-
larda yashaydigan qushlar yilning eng qulay va issiq davrida uya qurib, jo‘ja ochadi hamda uni boqib voyaga
yetkazadi. Yilning eng noqulay, ozig kam bo‘ladigan gish mavsumi boshlanishidan oldinroq gishlov joylariga
uchib ketadi. Ularning iliq kunlar boshlanishi bilan oz vataniga gaytib kelib ko‘payishi ulardagi tug‘ma instinkt
hisoblanadi. Kunlarning sovushi va gisgarishi gishlov joylariga uchib ketish uchun signal vazifasini bajaradi.

Qushlar migratsiyasi — bu tabiatdagi populyatsiyalar muvozanatini saqlab turuvchi buyuk evolyutsion
moslanishdir. Global iglim o‘zgarishlari va urbanizatsiya jarayonlari qushlarning an’anaviy migratsiya yo‘llariga
salbiy ta’sir ko‘rsatayotgan bir paytda, ushbu jarayonni ilmiy jihatdan o‘rganish va “migratsiya koridorlari’ni
muhofaza qilish ekologik bargarorlikni ta’minlashning muhim sharti hisoblanadi. Shunday qilib, qushlar migratsi-
yasini o‘rganish ornitologiya fanining fundamental asosi bo‘lib, u tabiatni muhofaza qgilishning amaliy choralarini
belgilab beradi.

